
КОМИ РЕСПУБЛИКАСА ПРАВИТЕЛЬСТВОЛÖН ШУÖМ
Коми Республика мутасын этилöвöй спирт, алкоголя да спирта прöдукция вöчöм да вузалöм, сы лыдын алкоголя прöдукциялысь  качество да безопасносьт лöсьöдöм, торйöн вузасян рынокъяслöн уджалöм кузя комиссия йылысь 

Медым сöгласуйтöмöн уджалiсны олöмö пöртысь власьт федеральнöй органъяслöн мутасса органъяс, Коми Республикаса олöмö пöртысь власьт органъяс  Коми Республика мутасын этилöвöй спирт, алкоголя да спирта прöдукция вöчöмын да вузалöмын, сы лыдын алкоголя прöдукциялысь  качество да безопасносьт лöсьöдöмын да торйöн вузасян рынокъяслöн уджалöмын, Коми Республикаса Правительство шуис:

1. Котыртны Коми Республика мутасын этилöвöй спирт, алкоголя да спирта прöдукция вöчöм да вузалöм, сы лыдын алкоголя прöдукциялысь  качество да безопасносьт лöсьöдöм, торйöн вузасян рынокъяслöн уджалöм кузя комиссия да вынсьöдны сэтчö пырысьясöс 1 №-а содтöд серти.

2. Вынсьöдны Коми Республика мутасын этилöвöй спирт, алкоголя да спирта прöдукция вöчöм да вузалöм, сы лыдын алкоголя прöдукциялысь  качество да безопасносьт лöсьöдöм, торйöн вузасян рынокъяслöн уджалöм кузя комиссия йылысь положение 2 №-а содтöд серти.

3. Лыддьыны вынтöмöн:

1) «Коми Республика мутасын алкоголя прöдукциялысь качество да безопасносьт лöсьöдöм да торйöн вузасян рынокъяслöн уджалöм йылысь юалöмъяс кузя комиссия йылысь» Коми Республикаса Правительстволысь 2006 во ода-кора тöлысь 4 лунся 96 №-а шуöм;

2) «Коми Республика мутасын алкоголя прöдукциялысь качество да безопасносьт лöсьöдöм йылысь юалöмъяс кузя комиссия йылысь» Коми Республикаса Правительстволöн 2006 во ода-кора тöлысь 4 лунся 96 №-а шуöмö вежсьöмъяс пыртöм йылысь» Коми Республикаса Правительстволысь 2007 во рака тöлысь 22 лунся 44 №-а шуöм;

3) «Коми Республика мутасын алкоголя прöдукциялысь качество да безопасносьт лöсьöдöм да торйöн вузасян рынокъяслöн уджалöм йылысь юалöмъяс кузя комиссия йылысь» Коми Республикаса Правительстволöн 2006 во ода-кора тöлысь 4 лунся 96 №-а шуöмö вежсьöм пыртöм йылысь» Коми Республикаса Правительстволысь 2007 во лöддза-номъя тöлысь 13 лунся 117 №-а шуöм;

4) «Коми Республика мутасын алкоголя прöдукциялысь качество да безопасносьт лöсьöдöм да торйöн вузасян рынокъяслöн уджалöм йылысь юалöмъяс кузя комиссия йылысь» Коми Республикаса Правительстволöн 2006 во ода-кора тöлысь 4 лунся 96 №-а шуöмö вежсьöмъяс пыртöм йылысь» Коми Республикаса Правительстволысь 2007 во йирым тöлысь 10 лунся 234 №-а шуöм;

5) «Коми Республикаса Правительстволöн öткымын шуöмö вежсьöмъяс пыртöм да «Коми Республикаса лицензия службалöн öткымын юалöм йылысь» Коми Республикаса Правительстволысь шуöм вынтöмöн лыддьöм йылысь» Коми Республикаса Правительстволысь 2009 во öшым тöлысь 16 лунся 376 №-а  шуöм дорö содтöдлысь 3 пункт.

4. Тайö шуöм олöмö пöртöм бöрся видзöдны Коми Республикаса Юралысьöс вежысь А.А.Буровлы.

Коми Республикаса Юралысь                                                           В.Гайзер
Сыктывкар

2010 вося рака тöлысь 22 лун

59 №

ВЫНСЬÖДÖМА
Коми Республикаса Правительстволöн 

2010 во рака тöлысь 22 лунся 59 №-а шуöмöн

(1 №-а содтöд)

Коми Республика мутасын этилöвöй спирт, алкоголя да спирта прöдукция вöчöм да вузалöм, сы лыдын алкоголя прöдукциялысь  качество да безопасносьт лöсьöдöм, торйöн вузасян рынокъяслöн уджалöм кузя комиссияö

ПЫРЫСЬЯС
	Буров А.А.
	-
	Коми Республикаса Юралысьöс вежысь (Комиссияса веськöдлысь)

	Кисель А.В.
	-
	Коми Республикаын пытшкöс делöяс кузя министрöс вежысьöс (Комиссияса веськöдлысьöс вежысь) (сёрнитчöмöн)

	Стукалов И.Е.
	-
	Коми Республикаса экономика сöвмöдöм кузя министр

	Усачёв С.А.
	-
	Коми Республикалöн лицензия службаса юрнуöдысь (Комиссияса веськöдлысьöс вежысь)

	Бойченко Т.П.
	-
	Коми Республикалöн лицензия службаса алкоголя прöдукцияöн вöдитчöм бöрся видзöдан юкöнса начальник (Комиссияса секретар)

	Бордюг Я.С.
	-
	Коми Республикаын антимонопольнöй федеральнöй службаса веськöдланiнлöн юрнуöдысь (сёрнитчöмöн)

	Бурнадзе Т.П.
	-
	Ветеринарнöй дöзьöр кузя Коми Республикаса службаöн юрнуöдысь

	Глушкова Л.И.
	-
	Ньöбасьысьяслысь правояс да мортлысь бур олöм доръян юкöнын федеральнöй дöзьöр службалöн Коми Республикаын веськöдланінса юрнуöдысь (сёрнитчöмöн)

	Елькина Г.В.
	-
	Техническöя веськöдлан да метрология федеральнöй агентстволöн Рытыв-Войвыв регионкост мутасса веськöдланiнлöн Коми Республикаын государственнöй контроль да дöзьöр юкöнса начальник (сёрнитчöмöн)

	Зенищев Р.В.
	-
	«Сыктывкар» кар кытшса муниципальнöй юкöнлöн администрацияса юралысь (сёрнитчöмöн)

	Сажин Е.И.
	-
	Вот федеральнöй службалöн Коми Республикаын веськöдланiнса медыджыд государственнöй вот инспектор (сёрнитчöмöн) 

	Машанов А.И.
	-
	Россияса миграция федеральнöй службалöн Коми Республикаын веськöдланiнса начальникöс вежысь (сёрнитчöмöн)

	Пономарева М.И.
	-
	Коми Республикаса экономика сöвмöдöм кузя министрöс вежысь

	Попов В.А.
	-
	«Княжпогост» муниципальнöй районлöн администрацияса юрнуöдысь (сёрнитчöмöн) 

	Смышляев Н.Н.
	-
	Коми Республикаса архитектура, стрöитчöм да коммунальнöй овмöс кузя министр

	Сухарев К.В.
	-
	Россия Федерацияса гражданаöс видзан, виччысьтöм лоöмторъясысь да виччысьтöмторъяслысь колясъяс бырöдан министерстволöн  Медшöр веськöдланiнса Коми Республикаын пöжарысь видзчысян  государственнöй веськöдланiнса начальник (сёрнитчöмöн)

	Тюкавин Ю.А.
	-
	«Стандартизация, метрология да сертификация кузя Коми шöрин» федеральнöй государственнöй учреждениеса директорлысь могъяс олöмö пöртысь (сёрнитчöмöн)

	Филипченко И.С.
	-
	Россия Федерациялöн пытшкöс делöяс министерстволöн Транспорт вылын пытшкöс делöяс Войвывса веськöдланiнлöн Сыктывкарса пытшкöс делöяс линейнöй юкöнлöн начальникöс вежысь (сёрнитчöмöн)

	Чечёткин С.Л.
	-
	Коми Республикаса видз-му овмöс да сёян-юан кузя министр

	Чжао В.М.
	-
	«СПИД да вуджан висьöмъясысь öлöдан да налы паныд тыш нуöдан республиканскöй шöрин» Коми Республикаса государственнöй учреждениелöн юралысь врач, Коми Республикаса йöзлысь дзоньвидзалун видзан министерстволöн юралысь нештатнöй эпидемиолог (сёрнитчöмöн). 


ВЫНСЬÖДÖМА

Коми Республикаса Правительстволöн 

2010 во рака тöлысь 22 лунся 59 №-а шуöмöн

(2 №-а содтöд)

Коми Республика мутасын этилöвöй спирт, алкоголя да спирта прöдукция вöчöм да вузалöм, сы лыдын алкоголя прöдукциялысь  качество да безопасносьт лöсьöдöм, торйöн вузасян рынокъяслöн уджалöм кузя комиссия йылысь 

ПОЛОЖЕНИЕ

1. Коми Республика мутасын этилöвöй спирт, алкоголя да спирта прöдукция вöчöм да вузалöм, сы лыдын алкоголя прöдукциялысь  качество да безопасносьт лöсьöдöм, торйöн вузасян рынокъяслöн уджалöм кузя комиссия (водзö – Комиссия) лоö координационнöй органöн да котыртöма Коми Республика мутасын этилöвöй спирт, алкоголя да спирта прöдукция вöчöм да вузалöм, сы лыдын алкоголя прöдукциялысь  качество да безопасносьт лöсьöдöм, торйöн вузасян рынокъяслöн уджалöм кузя юалöмъяс видлалöм могысь.

2. Аслас уджын Комиссия кутчысьö Россия Федерацияса Оланподулö, федеральнöй оланпасъясö да Россия Федерацияса мукöд нормативнöй правовöй актö,  Коми Республикаса Оланподулö, Коми Республикаса оланпасъясö да Коми Республикаса мукöд нормативнöй правовöй актö,  а сiдзжö тайö Положениеö.

3. Комиссияö пырысьясöс вынсьöдö да вежö Коми Республикаса Правительство.

4. Комиссия уджалö Комиссияса заседание вылын вынсьöдöм план серти.

5. Комиссияса заседаниелысь кадпассö индö сылöн веськöдлысь. Комиссияса заседаниеяс нуöдöны коланлун серти, но кварталын öтиысь оз гежöдджыка вынсьöдöм уджалан план  серти.

6. Комиссияса заседаниеяс правомочнöйöсь, сы вылын кö эмöсь пырысьяс лыдысь джынсьыс унджыкыс. Комиссияса решениеяс примитöны заседание вылын восьсöн гöлöсуйтöмöн Комиссияса пырысьяслöн унджык гöлöсöн. Кор гöлöс лыдын öткодь, сэки вынаöн лоö Комиссияса веськöдлысьлöн гöлöс. Комиссияса решениеяс оформитöны сёрнигижöдö, мый кырымалö Комиссияса веськöдлысь, а коланлун серти лöсьöдöны Коми Республикаса Правительстволысь решение бала, мый сетöны видлавны урчитöм пöрадок серти Коми Республикаса Правительстволы.
7. Комиссиялысь уджсö организационно-техническöя да юöртан да аналитика боксянь могмöдö Коми Республикаса лицензия служба.
8. Комиссиялöн могъяснас лоöны:

а) видлавны этилöвöй спирт, алкоголя да спирта прöдукция вöчан да вузалан, сы лыдын алкоголя прöдукциялысь  качество да безопасносьт лöсьöдан юалöмъяс;

б) видлавны юалöмъяс, мыйяс йитчöмаöсь этилöвöй спирт, алкоголя да спирта прöдукция вöчöм да вузалöм, сы лыдын алкоголя прöдукциялысь  качество да безопасносьт лöсьöдöмöн веськöдлан законодательствоö организацияясöн кутчысьöм бöрся государственнöй контроль могмöдан мероприятиеяс нуöдöмкöд да пасйöм контроль нуöдiгöн лöсялана органъяслöн öтув уджалöм;

в) видлавны юалöмъяс Коми Республика мутасын торйöн вузасян рынокъяслöн удж кузя;

г) урчитöм пöрадок серти дасьтыны да пыртны видлавны Коми Республикаса Юралысьлы этилöвöй спирт, алкоголя да спирта прöдукция вöчöм да вузалöм, алкоголя прöдукциялысь  качество да безопасносьт лöсьöдöм кузя  законодательствоö организацияясöн кутчысьöм бöрся государственнöй контроль, сы лыдын олöмö пöртысь власьт федеральнöй органъясса мутас органъяслöн да Коми Республикаса олöмö пöртысь власьт органъяскöд öтув уджалöм кузя вöзйöмъяс;

д) урчитöм пöрадок серти дасьтыны да пыртны видлавны Коми Республикаса Правительстволы Коми Республика мутасын торйöн вузасян рынокъяслöн удж кузя вöзйöмъяс.

9. Комиссиялöн ассьыс могъяс збыльмöдöм вылö эм право:

а) корны да босьтны урчитöм пöрадок серти аслас компетенцияö пырысь юалöмъяс кузя юöр да материалъяс олöмö пöртысь власьт федеральнöй органъяслöн мутас органъяссянь да Коми Республикаса олöмö пöртысь власьт органъяссянь, меставывса асвеськöдлан органъяссянь да организацияяссянь;

б) öтув уджавны олöмö пöртысь власьт федеральнöй органъяслöн мутас органъяскöд, Коми Республикаса олöмö пöртысь власьт органъяскöд, меставывса асвеськöдлан органъяскöд, организацияяскöд сылöн компетенцияö пырысь юалöмъяс кузя;

в) котыртны уджалан группаяс Комиссияса заседаниеяс да лöсялана материалъяс дасьтöм могысь;

г) урчитöм пöрадок серти корны да кывзыны Комиссияса заседание вылын сöгласуйтöмöн олöмö пöртысь власьт федеральнöй органъяслöн мутас органъясöс, Коми Республикаса олöмö пöртысь власьт органъясöс, меставывса асвеськöдлан органъясöс да мукöд органöс да организация петкöдлысьясöс сылöн компетенцияö пырысь юалöмъяс кузя.

Вудж. Коснырева Е.Г., 8824пас 
